
ARTICLE INFO ABSTRACT

Article history: This article discusses the terminology ‘vessel’ or al-Fulk in on
. the Quran. Al-Fulk is one of the terminologies mentioned in

Received Jan 2021 the Qur'an for marine vehicles for human use in various

/;\ct;:leﬁfe(jd JApriI 220022]] functions, aside from the term al-Safinah and al-Jawar. This
goished June writing focuses only on the tferm al-Fulk because it is

Keywords: mentioned more frequently in the Qur'an than al-Safinah
and al-Jawar. This study is a qualitative study by means of
confent analysis in a thematic interpretation or tafsir
mawdhu'i by reference fto authoritative sources of the
Qur'an, especially the books of tafsir (interpretation) and the
opinion of the scholars in explaining the term al-Fulk. The
findings of this study show that the term al-Fulk refers to the
vessels used to accommodate humans, animals and goods.
The term al-Fulk also symbolizes the power of Allah SWT, the
call to thank Him, and as a mean of transport for seeking
livelihood.

Al-Fulk, Al-Quran, Tafsir Tematik
Thematic Interpretation,

Corresponding Author:
aisyah421@kedah.uvitm.edu.my

Artikel ini membincangkan istilah al-Fulk yang bermaksud
kapal, di dalam al-Quran. Al-Fulk ialah salah satu istilah yang
disebut dalam al-Quran sebagai kenderaan laut untuk
kegunaan manusia yang mempunyai pelbagai pelbagai
fungsi, di samping istilah al-Safinah dan al-Jawar. Penulisan
ini hanya memfokuskan kepada istilah al-Fulk kerana
perkataan ini disebut lebih kerap dalam al-Quran
berbanding al-Safinah dan al-Jawar. Kajian ini merupakan
kajian kualitatif dengan menggunakan kaedah analisis
kandungan (content analysis) secara tafsir tematik atau
tafsir mawdhu'i dengan merujuk kepada sumber-sumber
berautoriti daripada al-Quran khususnya kitab-kitab tafsir
serta pendapat uvlama dalam menjelaskan istilah al-Fulk.
Dapatan kajian ini menunjukkan bahawa istilah al-Fulk
memberi makna kapal yang digunakan untuk memuatkan
muatan manusia, haiwan dan juga barangan. Istilah al-Fulk

juga menunjukkan lambang kekuasaan Allah SWT, seruan
unfuk  bersyukur  kepada-Nya dan  sebagai  alat
pengangkutan untuk mencari rezeki.

©2021 UiTM Kedah. All rights reserved.

1. Pendahuluan

Al-Quran ialah panduan kepada umat Islam untuk membimbing kehidupan mereka
selari dengan funfutan Islam. Sefiap mesej dalaom al-Quran dapat memberikan pedoman
kepada manusia untuk mencapai keredhaan Allah SWT. Kertas kerja ini cuba menelifi istilah
kapal yang disebut dalam al-Quran bagi memahami maksudnya mengikut konteks ayat.
Terdapat tiga istilah yang disebut dalam al-Quran yang merujuk kepada kapal iaitu al-Fulk, al-
Safinah dan al-Jawar. Artikel ini hanya membincangkan istilah al-Fulk sahaja dengan meneliti
maksudnya secara tafsir mawdhu'i.

2. Objektif Kajian

Artikel ini bertujuan untuk meneliti istilah kapal yang disebut dalam al-Quran secara
pentafsiran tematik (mawdhu’i) dengan memfokuskan kepada istilah al-Fulk.

3. Metode Kdgjian

Kajian ini merupakan kajian kualitatif yang dilakukan mengikut kaedah analisis
kandungan (content analysis) iaitu menganalisis kandungan kitab tafsir berdasarkan sesuatu
fema. la dilakukan dengan menentukan sesuatu subjek dalam pengkajian sebagai topik
perbincangan utama. Istilah al-Fulk dipilih sebagai topik atau subjek perbincangan kajian ini.
Kemudian, penulis menghimpun seluruh ayat al-Quran yang menyebut istilah tersebut dan
dikumpul mengikut masa turunnya ayat berkaitan bagi mengkagji sebab nuzul (turun) ayat.
Pengkajian sebab nuzul ayat adalah bertujuan untuk memahami maksud istilah yang menjadi
subjek kajion dengan melihat kepada konteks perbincangan ayat. Metode pengumpulan data
yang digunakan adalah dengan merujuk bahan-bahan sumber primer untuk dianalisis. la
berbentuk deskriptif dengan menggunakan kaedah deduktif, iaitu menganalisis pernyataan
bersifat umum, dan kemudian membuat pernyataan yang bersifat khusus.

4. Tafsir Tematik dan Sejarah Perkembangan
4.1 Tafsir Tematik dan bentuk-bentuk

Tafsir tematik dalam bahasa Arab disebut sebagai tafsir mawdhu'i. la terdiri daripada
dua perkataan, iaitu tafsir dan mawdhu'i (Mohd Shukri Hanapi, 2011). Mohd Shukri Hanapi (2011)
menukilkan makna tafsir yang berasal daripada kata dasar fasr daripada al-Sabbuniy, al-
Alma’iy, al-Zarganiy, al-Zarkasyiy, al-Dhahabiy, al-Qattan dan al-"Akk dengan makna idoh
(menjelaskan), ibanah (menerangkan), kasyf (membukakan) dan izhar (menyatakan). Manakala
lon Manzur dan al-Fayruz “Abadiy menyatakan perkataan fasr bermaksud mendedahkan
sesuatu yang tersembunyi dan sukar difahami (Mohd Shukri Hanapi, 2011).

Perkataan mawdhu’i pula merupakan isim maf ul dari fi'il madhi wadha a yang bererti
meletakkan, menjadikan, mendustakan dan mengada-adakan. Namun demikian, ia fidak

dimaksudkan begitu jika digandingkan dengan perkataan tafsir. Tetapi makna mawdhu'i yang
dimaksudkan di sini ialah sesuatu yang dibincangkan secara judul atau topik atau sektor. Oleh
itu, tafsir mawdhu'i memberi erti menjelaskan ayat-ayat al-Quran berdasarkan satu judul atau
topik tertentu. la bukanlah bermaksud sesuatu yang didustakan atau diada-adakan (Enjen
Zaenal Mutagin dan Adi Nugraha, 2012).

Muslim dalam Mohd Shukri Hanapi (2011) mendefinisikan fafsir mawdhu'i sebagai iimu
yang mengkaji sesuafu isu atau masalah berdasarkan maqgasid (tujuan-tujuan) al-Quran. la
dilakukan sama ada dengan mengumpulkan ayat-ayat al-Quran yang berkaitan sesuatu isu
berdasarkan sesebuah surah atau daripada pelbagai surah. Selain itu, Muslim juga memberi
makna fafsir al-mawdhu’i dengan pengertfian yang lain, iaitu mengumpulkan ayat-ayat al-Quran
yang berkaitan sesuatu tema dan kemudiannya mentafsirkannya mengikut maqgasid al-Quran.
Manakala, Sa'id pula mendefinisikan tafsir mawdhu'i sebagai ilmu yang mengkaji tentang
sesuatu isu atau masalah berdasarkan al-Quran (Mohd Shukri Hanapi, 2011).

Tafsir mawdhu'i terbahagi kepada dua kelompok (Mohd Shukri Hanapi, 2011), iaitu:

(1) Kelompok ulama’ tafsir yang pertama: al-Farmawiy, al-Ghazaly, Sabtan dan M.
Quraish Shihab. Kelompok ini menyatakan tafsir mawdhu'i terbahagi kepada dua
bentuk.

a) Bentuk pertama: berasaskan objektif atau tema sesebuah surah

Mengkaji  keseluruhan isi  kandungan sesebuah surah dan kemudiannya
menjelaskan objektif atau tema utama yang dibincangkan di dalamnya.
Hubungan antara ayat dengan ayat yang lain dan antara satu pernyataan
masalah dengan masalah yang lain furut dijelaskan sehingga bentuk sesebuah
surah tersebut mirip seperti bentuk yang sempurna dan saling melengkapi.

b) Bentuk kedua: berasaskan sesuatu tema atau tajuk

Mengkaiji seluruh ayat al-Quran yang mempunyai fema atau fajuk yang sama. la
dilokukan dengan cara menghimpun dan menyusun ayat-ayat al-Quran yang
mempunyai tema aftau fopik yang sama, kemudian membuat huraian dan
kesimpulan berdasarkan fema yang ditetapkan.

(2) Kelompok ulama’ tafsir kedua, seperti Muslim, al-Khalidiy dan Zulkifli membahagikan
tafsirmawdhu'i kepada tiga bentuk

Selain dua bentuk tafsirmawdhu'i yang dikemukakan oleh al-Farmawiy, al-Ghazaliy,
Sabtan dan M. Quraish Shihab, masih ada satu lagi bentuk tafsir mawdhu’i, iaitu
pentafsiran yang berasaskan kepada istilah-istilah yang mempunyai persamaan.
Dalam hal ini, seorang pentafsir akan menelusuri, mencari dan menghimpun
perkataan-perkataan pada ayat-ayat al-Quran yang mempunyai persamaan, baik
dari segi bentuk atau perkataan-perkataan yang menjadi terbitan daripada ayat-
ayat yang sama dalam satu tajuk. Kemudiannya, perkataan tersebut akan dikaji
satu persatu dari pelbagai aspek sehingga dapat dibuat pentafsiran dan
kesimpulan.

4.2 Sejarah Perkembangan Tafsir Tematik

Pada dasarnya pentafsiran secara tematik atau mawdhu'i telah dimulakan oleh
Rasulullah SAW sendiri ketika mentafsirkan ayat al-Quran dengan ayat al-Quran. Pentafsiran ini
dikenali dengan nama tafsir bil ma’thur sebagaimana yang dikemukakan oleh al-Farmawi
dalam Enjen Zaenal Mutagin dan Adi Nugraha (2012) bahawa semua pentafsiran ayat dengan
ayat boleh dipandang sebagai tafsirmawdhu’i dalam bentuk awal.

Menurut Quraish Shihab dalom Enjen Zaenal Mutagin dan Adi Nugraha (2012), tafsir
tematik berdasarkan surah dilakukan pertama kali oleh seorang guru besar, iaitu Syaikh Mahmud
Syaltut menerusi kitabnya yang berjudul Tafsir al-Quran al-Azim pada Januari 1960. Beliau ialah
guru jurusan Tafsir dari Fakulti Usuluddin, Universiti al-Azhar. Pentafsiran mawdhu’i berdasarkan
fema atau subjek pula dilakukan perfama kali oleh Prof. Dr. Ahmad Sayyid al-Kumiy. Beliau
adalah seorang guru besar di institusi yang sama dengan Syeikh Mahmud Syaltut, dalam jurusan
Tafsir dari Fakulti Usuluddin, Universiti Al-Azhar dan menjadi ketua jurusan tafsir sehingga tahun
1981. Tafsir model ini dikembangkan dan disempurnakan secara lebih sistematik oleh Prof. Dr.
Abdul Hay al-Farmawi pada tahun 1977 dalam penulisannya yang berjudul al-Bidayah fi al-Tafsir
al-Mawdhu’i: Dirasah Manhajiyyah Mawduiyyah.

Namun begitu, jika merujuk pada catatan lain, kewujudan pentafsiran secara tematik
jauh lebih awal dari apa yang dicatat oleh Quraish Shihab, baik tematik berdasarkan surah
mahupun berdasarkan subjek. Antara confoh penulisan tafsir fematik secara perbahasan surah
demi surah yang paling awal ialah karya al-Zarkashi (745-794H) dalam kitabnya al-Burhan dan
karya al-Suyuti (w. 211/1505) dalam kitab al-lfgan. Manakala, contoh penulisan tafsir tematik
secara subjek atau tema ialah dari uloma’ besar dari mazhab Hanbali iaitu Ibn Qayyim al-
Jauziyyah (1292-1350H) yang berjudul al-Bayan fi Agsam al-Quran, Majaz al-Quran oleh Abu
Ubaid, Mufradat al-Quran oleh Raghib al-Isfahani dan Asbab al-Nuzul oleh Abu al-Hasan al-
Wahidi al-Naysaburi (w. 468/1076) (Enjen Zaenal Mutagin dan Adi Nugraha, 2012).

4.3 Pengertian Perkataan Al-Fulk, al-Safinah dan al-Jawar

Bagi memahami istilah al-Fulk dalam al-Quran, beberapa kamus dirujuk bagi meneliti
maksud al-Fulk secara literal. Antara kamus yang dirujuk ialah Mu'jam al-Arabi al-Asasi (1989)
oleh Ahmad al-Ayid, Ahmad Mukhtar Umar, al-Jailani bin al-Haj Yahya, Daud Abduh, Solah
Jawad dan Nadim, kamus Qamus Arabiy-Arabiy (2000), Kamus Idris al-Marbawi (1990) oleh Syeikh
Haji Muhammad Idris Abdul Rauf Al-Marbawi, Kamus al-Tullab: Arab-Melayu (1994) oleh Husain
Awang. (1994), kamus Lisan al-Arab (2003) oleh Ibn Manzur, dan Kamus al-Munjid Fi al-Lughah wa
al-‘lam (1986).

Ion Manzur (2003) menyatakan al-Fulk dengan erti kapal, iaitu mempunyai pengertian
yang sama dengan istilah al-Safinah. Istilah al-Fulk juga bermaksud kapal berdasarkan kamus al-
Mu'tamad (2000) dan juga menurut Ahmad al-Ayid (et.al)(1989). Manakala dalam al-Marbawi
(1990), al-Fulk diberi makna bahtera dan kapal serta jalan peredaran bulan bintang. Husain
Awang (1994) dan kamus al-Munjid (1986) turut menyatakan makna al-Fulk sebagai kapal
bahtera dalam keadaan kata nama untuk lelaki (muzakkar), kata nama untuk perempuan
(mu’annas), kata nama tunggal (mufrad) dan kata nama untuk banyak (jamak). la juga disebut
sebagai istilah jomak bagi istilah al-Falak dengan huruf Fa berbaris atas yang bererti tempat
peredaran bintang-bintang.

Istilah al-Safinah dan al-Jawar yang disebut dalam al-Quran turut diteliti maknanya unfuk
melihat perbezaan dengan istilah al-Fulk. Menurut Osman (2006), istlah al-Safinah digunakan
unfuk menjelaskan angin yang bertiup, manakala istilah al-Jawar pula menceritakan kenderaan
yang berada di kawasan yang berair dan dalam. lbn Manzur (2003) menyatakan istilah al-Safinah
sebagai sesuatu yang membawa pengangkutan manusia atau kelengkapan barangan, iaitu
berdasarkan kisah seorang hamba yang membawa Saidina Hasan dan Saidina Husain. Hamba
fersebut digelar sebagai Safinah. Istilah al-Jawar dinyatakan oleh Ibn Manzur (2003) dalam
kamusnya sebagai sesuatu yang merujuk kepada air dalam di mana ia adalah sebahagian atau
separuh daripada bahtera Nabi Nuh AS.

5. Pengertian Al-Fulk, al-Safinah dan al-Jawar menurut beberapa ahli mufassirin

Beberapa kitab tafsir al-Quran dirujuk bagi memahami makna istilah Al-Fulk, al-Safinah
dan al-Jawar berdasarkan pandangan ulama’ tafsir. Antara kitab tafsir yang dirujuk ialah Sahih
Tafsir Ibn Katsir (2008) oleh Al-Hafidz ‘Imaduddin Abul Fida' Ismail bin ‘Umar bin Katsir Al-Qurasyi
Ad-Dimasyqi, kitab Al-Jami’ Li Ahkam al-Quran (2007) oleh Imam Al-Qurtubi, Abu Abdullah
Muhammad bin Ahmad al-Ansari, kitab Tafsir al-Azhar (1982) oleh Haji Abdul Malik Abdulkarim
Amrullah (Hamka), Tafsir al-Misbah: Pesan, Kesan dan Keserasian al-Quran (2002) oleh M.Quraish
Shihab dan kitab Al-Quran dan Tafsirnya (2010) oleh Kementerian Agama Republik Indonesia.

Berdasarkan kitab tafsir yang ditulis oleh Imam al-Qurtubi (2007), istilah al-Fulk disebut
oleh Allah bagi menceritakan mengenai kapal Nabi Nuh a.s. Istilah al-Fulk disebut sebagai
perahu nabi Nuh a.s. oleh Ad-Dhahhak, Qatadah dan Ibn Zaid dalam kitab tafsir Ilbon Katsir (2008).
Manakala dalam kitab tafsir al-Azhar oleh Hamka (1982) menyebut istilah al-Fulk dengan makna
kapal atau bahtera di laut. Kementerian Agama Republik Indonesia (2010) dalam kitab Al-Quran
dan Tafsirnya menyebut kosa kata al-Fulk dengan makna kapal atau perahu, iaitu satu kalimah
bagi menjelaskan suatu kenderaan yang digunakan di kawasan perairan seperti sungai, danau

atau laut. Makna istilah al-Fulk secara terperinci akan dijelaskan dalam tajuk seterusnya.

Istlah al-Safinah pula ditafsirkan oleh Ibn Katsir (2008), Hamka (1982) dan kitab tafsir
Kementerian Republik Indonesia (2010) sebagai kapal yang diselamatkan oleh Allah SWT dalam
kisah Nabi Musa dan kisah Nabi Nuh a.s. Manakala istilah al-Jawar disebutkan dalam al-Quran
sebagai kapal bagi menggambarkan keadaan fizikal kapal yang besar dan belayar di lautan
seumpama gunung-ganang (lbn Katsir, 2008; Hamka, 1982; Kementerian Republik Indonesia,
2010).

Berdasarkan semua pengertian istilah al-Fulk, al-Safinah dan al-Jawar, penulis mendapati
terdapat persamaan makna di antara ketiga-tiganya, iaitu kenderaan air. Namun demikian,
penggunaan ketiga-tiga istilah tersebut digunakan oleh Allah SWT dalam al-Quran untuk
menjelaskan situasi yang berbeza mengikut fungsi kapal.

6. Kajian Tafsir Tematik Dalam Al-Quran Berdasarkan Perkataan Al-Fulk
6.1 Asbabun Nuzul (Sebab Penurunan Ayat)

Dalam proses pentafsiran al-Quran secara tematik, sebab diturunkan ayat (Asbabun
Nuzul) sangat penting diketahui bagi memahami maksud ayat al-Quran. Daripada 19 surah yang
merakamkan istilah al-Fulk, hanya satu surah sahaja yang dinyatakan sebab furun ayat, iaitu
surah al-Bagarah ayat 164 (al-Suyuti, 2012).

lon Abu Hatim dan lon Mardawaih meriwayatkan dengan sanad yang baik dan
bersambung daripada Saidina lbn Abbas, beliau berkata:

"Ketika orang-orang Quraisy berkata kepada Nabi Muhammad SAW: “Mintalah kepada
Allah untuk mengubah Bukit Safa dan Marwah menjadi emas supaya menjadi bekal kita dalam
menghadapi musuh, maka Allah pun mewahyukan kepada Rasulullah SAW:

“Aku akan memberikan apa yang mereka minta. Tetapi jika mereka kafir selepas itu,
maka Aku akan mengoazabnya dengan azab yang belum pernah diturunkan kepada
sesiapapun.”

Namun Rasulullah SAW berkata: “Ya Allah, biarlah aku berdakwah kepada kaumku hari
demi hari secara perlahan’.

Maka Allah pun menurunkan firman-Nya:

“"Sesungguhnya pada penciptaan langit dan bumi... sampai firman-Nya ...sungguh
(terdapat) tanda-tanda keesaaan dan kebesaran Allah) bagi kaum yang memikirkan”.
Bagaimana boleh mereka memintamu merubah bukit Safa menjadi emas, sedangkan mereka
telah melihat bukti-bukti kebesaran Allah yang lebih besar.

Berdasarkan sebab turun ayat tersebut, jelas di sini Allah meminta hamba-Nya melihat
bukti-bukti kebesaran-Nya, dan di antara bukti kebesarannya adalah kapal yang bergerak di
lautan yang luas serta kurniaan di lautan untuk dimanfaatkan oleh manusia.

6.2 Perkataan Al-Fulk, al-Safinah dan al-Jawar Dalam Al-Quran

Istilah al-Fulk disebut sebanyak 24 kali dalam 19 surah yang berasingan oleh Allah SWT.
Berbeza dengan istilah al-Safinah yang hanya disebut dalam 3 ayat sahaja iaitu dalam Surah al-
Kahfi (ayat 71 dan 79) dan juga Surah al-Ankabut ayat 15. Istilah al-Jawar pula disebut dalam 2
ayat sahaja, iaitu dalam surah Asy-Syura ayat 32 dan surah Ar-Rahman ayat 24. Sebelum meneliti
lebih lanjut istilah al-Fulk dalam al-Quran, istilah al-Safinah dan al-Jawar akan dirungkai terlebin
dahulu untuk lebih memahami fungsi istlah al-Fulk yang disebut lebih kerap oleh Allah SWT
berbanding istilah al-Safinah dan al-Jawar.

Menurut Ibn Katsir (2008), istilah al-Safinah disebut dalam al-Quran pada surah al-Kahfi
ayat 71 dan 79 bagi menceritakan pengajaran daripada kisah Nabi Musa dan Saidina Khidir
berkenaan kapal atau perahu yang diselamatkan dari seorang raja yang ingin merampas
perahu tersebut. Raja berkenaan akan merampas kapal yang fidak rosak dari pemiliknya yang
merupakan orang-orang miskin. Oleh yang demikian, Saidina Khidir telah membocorkan perahu
tersebut agar tidak dirampas oleh raja.

Dalam surah al-Ankabut ayat 15 pula, istilah al-Safinah digunakan bagi menceritakan
pengajaran dari kisah Nabi Nuh AS yang menaiki kapal atau bahtera dan diselamatkan oleh
Allah SWT dari satu bencana banijir besar. Berdasarkan tiga ayat tersebut, penulis merumuskan
bahawa istilah al-Safinah adalah sama makna dengan istilah al-Fulk icitu kapal yang dinaiki oleh
manusia, hamun yang membezakan dengan istilah al-Fulk adalah al-Safinah merujuk kepada
kapal atau perahu yang diselamatkan oleh Allah SWT dari sesuatu bahaya. Kedua-dua kisah
yang menyebut istlah al-safinah (kapal yang diselamatkan) digandingkan oleh Allah SWT
dengan watak orang soleh iaitu Nabi Nuh, Nabi Musa dan Saidina Khidir AS. Hamka (1982) dan
Kementerian Agama Republik Indonesia (2010) turut mentafsirkan al-Safinah sebagai kapal yang
diselamatkan Allah dalam kedua-dua kisah Nabi Nuh dan Nabi Musa AS.

Manakala, istilah al-Jawar dalam surah Asy-Syura ayat 32 menjelaskan bahawa kapal
adalah antara tanda kekuasaan Allah berdasarkan gambaran kapal yang besar dan tinggi
seperti gunung. Ayat 24 Surah Ar-Rahman juga menjelaskan kekuasaaan Allah yang menguasai
kapal yang belayar dengan fizikal kapal yang tinggi layarnya seperti gunung-ganang (lbn Katsir,
2008). Hamka (1982) turut menyatakan al-Jawar dalam surah Asy-Syura ayat 32 sebagai kapal
yang berada di tengah-tengah lautan, yang jika dilihat dari jauh kelihatan laksana bukit.
Kementerian Agama Republik Indonesia (2010) juga menyebut kapal dengan istilah al-Jawar
untuk menjelaskan tanda kekuasaan Allah SWT yang berkuasa menundukkan laut hingga kapal
boleh belayar di lautan laksana gunung besar atau kelihatan seperti suatu perkampungan di
atas air.

Melalui pemerhatian penulis terhadap beberapa kitab tafsir, hanya dua ayat al-Quran
sahaja yang menyebut mengenai keadaan fizikal kapal icitu dengan menggunakan istilah al-
Jawar bagi menggambarkan fizikal kapal yang besar seperti gunung-ganang.

Sebelum meneliti makna kapal yang menggunakan istilah al-Fulk, makna ayat-ayat al-
Quran yang menyebut istilah al-Fulk dinyatakan di dalam jadual berikut:

Jadual 1: Ayat-ayat al-Quran berkaitan al-Fulk. Sumber: Sheikh Abdullah b. Muhammad Basmeih
(2000). Tafsir Pimpinan ar-Rahman kepada Pengertian al-Quran. Cet. 16. Kuala Lumpur: Darul Fikr.

BIL. SURAH TERJEMAHAN AL-QURAN AYAT

1. Al-Bagarah | “...dan (pada) kapal-kapal yang belayar di laut dengan 164
membawa benda-benda yang bermanfaat kepada manusia...”

2. Al-A'raf “...lalu Kami selamatkan dia dan orang-orang yang besertanya 64

dalam bahtera, dan Kami karamkan orang-orang yang
mendustakan ayat-ayat Kami..."”

3. Yunus “Dialah yang menjalankan kamu di darat dan di laut (dengan 22
diberi kemudahan menggunakan pelbagai jenis kenderaan);
sehingga apabila kamu berada di dalam bahtera, dan bahtera itu
pula bergerak logju membawa penumpang-penumpangnya
dengan tiupan angin yang baik...” 73
“Mereka tetap juga mendustakan nabi Nuh, lalu kami selamatkan
dia bersama-sama pengikut-pengikutnya yang beriman di dalam

bahtera ..."”

4, Hud “dan buatlah bahtera dengan pengawasan serta kawalan Kami, 37
dan dengan panduan wahyu Kami ..."
“dan nabi Nuh pun membuat bahtera itu...” 38

“...bawalah dalam bahtera itu dua dari tiap-tiap jenis haiwan 40
(jantan dan betina) dan bawalah ahlimu kecuali orang yang telah
ditetapkan hukuman czab atasnya (disebabkan kekufurannyal),
juga bawalah orang-orang yang beriman..."”

5. lorahim “...dan la memberi kemudahan kepada kamu menggunakan 32
kapal-kapal untuk belayar di laut dengan perintah-Nya, juga yang
memudahkan sungai-sungai untuk kamu (mengambil manfaat dari-
Nya)".

6. An-Nahl “...dan (selain itu) engkau melihat pula kapal-kapal belayar 14
padanya, dan lagi supaya kamu dapat mencari rezeki daripada

limpah kurnia-Nya; dan supaya kamu bersyukur”.

Al-lsra’

“Tuhan kamulah yang menjalankan untuk kamu kapal-kapal di laut,
supaya kamu dapat mencari rezeki dari limpah kurnia-Nya...”

66

Al-Haj

“...dan (demikian juga) kapal-kapal yang belayar di laut dengan
perintah-Nya..."”

65

Al-
Mu minun

“dan di atas binatang-binatang ternak itu, serta di atas kapal-kapal
kamu diangkut”.

“Lalu Kami wahyukan kepadanya: “Buatlah bahtera dengan
pengawasan serta kawalan Kami. Maka masukkanlah ke dalam
bahtera itu dua dari tiap-tiap jenis haiwan (jantan dan betina), dan
bawalah ahlimu (dan pengikut-pengikutmu) ..."”

“Kemudian apabila engkau dan orang-orang yang beserta
denganmu telah berada di atas bahtera itu, maka hendaklah
engkau (bersyukur kepada Allah) ..."

22

27

28

Asy-
Syua'ra’

“Maka Kami selamatkan dia dan orang-orang yang bersama-sama
dengannya dalam bahtera yang penuh sarat (dengan berbagai-
bagai makhluk)”

119

Al-"Ankabut

“Dalam pada itu, apabila mereka naik bahtera (lalu menemui
sesuatu bahaya di laut), mereka memohon pertolongan kepada
Allah dengan doa yang tulus ikhlas kepadaNya. Kemudian setelah
Allah menyelamatkan mereka ke darat, mereka melakukan syirik
kepada-Nya”

65

Ar-Rum

“...supaya kapal-kapal belayar laju dengan perintah-Nya, dan juga
supaya kamu dapat mencari rezeki dari limpah kurnia-Nya; dan
seterusnya supaya kamu bersyukur”

46

Lugman

“Tidakkah engkau memerhatikan bahawasanya kapal-kapal
belayar di laut dengan nikmat kurnia Allah, untuk memperlihatkan
kepada kamu sebahagian dari tanda-tanda kemurahan-Nya.
Sesungguhnya yang demikian itu mengandungi keterangan-
keterangan dan bukti (untuk berfikir) bagi tiap-tiap (mukmin) yang
tetap teguh pendiriannya, lagi sentfiasa bersyukur”

31

Fathir

“... (selain itu) engkau melihat pula kapal-kapal membelah air
belayar padanya; (diadakan semuanya itu) supaya kamu dapat
mencari rezeki dari limpah kurnia Allah, dan supaya kamu
bersyukur”

Yasin

“dan satu dalil lagi untuk mereka (insaf) ialah Kami membawa
belayar jenis keluarga mereka dalam bahtera yang penuh sarat”

41

As-Saffat

“(ingatkanlah peristiwa) tatkala ia melarikan diri ke kapal yang
penuh sarat”

140

Al-Mukmin /
Ghafir

“...serta di atas kapal-kapal, kamu diangkut”

80

Az-Zukhruf

“...dan la mengadakan bagi kamu kapal-kapal dan binatang
ternak yang kamu dapat mengenderainya”

Al-Jathiyah

“...supaya kapal-kapal belayar padanya dengan perintah-Nya,
dan supaya kamu dapat mencari rezeki dari limpah kurnia-Nya, dan
supaya kamu bersyukur”

7. Dapatan Kajian

Berdasarkan analisis penulis terhadap pentafsiran ayat-ayat yang berkenaan daripada
beberapa buah kitab tafsir, istilah al-Fulk diguna pakai lebih banyak dalam al-Quran oleh Allah
SWT bagi menjelaskan lebih banyak makna dan fungsi berbanding istlah al-Safinah dan al-
Jawar.

Istilah al-Fulk digunakan dalam al-Quran bagi menjelaskan empat perkara seperti
berikut:

(a) Menjelaskan kebesaran dan kekuasaan Allah

Jadual 2: Kebesaran dan kekuasaan Allah. Al-Qurtubi, Abu Abdullah Muhammad bin
Ahmad al-Ansari. (2007). Al-Jami’ Li Ahkam al-Quran. Kaherah: Dar al-Hadith; Haji Abdul
Malik Abdulkarim Amrullah (1982). Tafsir al-Azhar. Singapura: Pustaka Nasional Pte. Ltd.;

Ibn Katsir, Al-Hafidz ‘Imaduddin Abul Fida’ Ismail bin ‘Umar bin Katsir Al-Qurasyi Ad-
Dimasyqi (2008). Shahih Tafsir Ibn Katsir. Indonesia: Pustaka Imam Asy-Syafi'i.;
Kementerian Agama RI (2010). Al-Quran dan Tafsirya. Jakarta: Lentera Abadi.

Surah Ayat Kebesaran dan Kekuasaan Allah
Yasin 41 Kapal yang belayar di tengah samudera merupakan salah satu
bukti kebesaran dan kekuasaan-Nya.
Yunus 22 Allah berkuasa menggerakkan kapal untuk mencapai keinginan
manusia dan bersenang dengannya.
Lugman 31 Kapal yang dapat meluncur dengan mudah dan tidak tenggelam
adalah satu bukti kekuasaan dan kebesaran Allah.
lorahim 32 Allah menerangkan sebahagian nikmat yang telah dilimpahkan

kepada manusia sebagai bukti dari keberadaan-Nya (Kementerian
Agama RI, 2010).

Bahtera yang ferapung di atas arus air laut dan belayar di
permukaannya adalah bukti kekuasaan Allah (lbn Katsir, 2008).

Al-Rum 46 Kapal belayar dengan bantuan angin untuk menggerakkan kapal
dengan perintah Allah (Hamka, Kementerian Agama RI, 2010).
Al-Hagj 65 Bahtera belayar dengan perintah-Nya, icitu dengan aturan dan

kemudahannya di lautan luas dan getaran ombak, membawa
barang dagangan, benda dan jasa (lbn Katsir, 2008).

(b) Menjelaskan kapal sebagai alat pengangkutan yang membawa manusia dan
barang.

Jadual 3: Kapal sebagai Alat Pengangkutan. Sumber: Al-Qurtubi, Abu Abdullah Muhammad bin
Ahmad al-Ansari. (2007). Al-Jami’ Li Ahkam al-Quran. Kaherah: Dar al-Hadith; Haji Abdul Malik
Abdulkarim Amrullah (1982). Tafsir al-Azhar. Singapura: Pustaka Nasional Pte. Ltd.; Ibn Katsir, Al-
Hdfidz ‘imaduddin Abul Fida’ Ismail bin ‘Umar bin Katsir Al-Qurasyi Ad-Dimasyqi (2008). Shahih

Tafsir Ibn Katsir. Indonesia: Pustaka Imam Asy-Syafi'i.; Kementerian Agama RI (2010). Al-Quran dan

Tafsirnya. Jakarta: Lentera Abadi.

Surah Ayat Alat Pengangkutan

Fathir 12 Perahu berfungsi untuk membawa barang, penghubung antara
manusia dan memajukan ekonomi (Hamka, 1982).

Al-lsra’ 66 Antara nikmat Allah bagi manusia ialah Allah gerakkan kapal di
lautan sebagai alat pengangkutan keperluan hidup.

Hud 38 Sebagai bahtera pengangkutan Nabi Nuh dan orang-orang
yang beriman.

Al-Mukmin 80 Bahtera wahana perjalanan laut diguna unfuk mendapatkan
manfaat. Kapal sebagai kenderaan di lautan merupakan kurnia
Allah kepada manusia.

Az-Zukhruf 12 Kapal kenderaan di laut untuk mengangkut manusia dan
melancarkan hubungan.

Al-Jathiyah 12 Kapal dicipta hasil pemikiran manusia untuk memanfaatkan
laut, digunakan untuk belayar dari sebuah negeri ke negeri
yang lain, mengangkut manusia dan barang keperluan mereka.

Al-Nahl 14 Alat perhubungan/ pengangkutan yang penting yang telah
ada di dunia sejak beribu-ribu tahun menghubungkan benua
dengan benua, mengangkut manusia.

Ibrahim 32 Allah memudahkan kapal untuk menghubungkan manusia dari
benua ke benua dan bertukar-tukar kepentingan. Semua
belayar dengan perintah dan izin Allah.

Al-MU minun 22 Kapal sebagai kenderaan laut.

Ar-Rum 46 Kapal digunakan untuk manfaat dan mencari kurnia.

Al-Bagarah 164 Kapal digunakan untuk membawa manusia dan barang.

Al-Hgj 65 Segala yang ada di bumi adalah untuk memudahkan manusia

termasuklah kapal yang belayar di lautan sebagai tanda kasih
dan sayang Allah kepada hamba-Nya.

(c) Kisah pengajaran kepada umat yang terkemudian

Jadual 4 : Kisah pengajaran. Sumber: Al-Qurtubi, Abu Abdullah Muhammad bin Ahmad al-Ansari.
(2007). Al-Jami’ Li Ahkam al-Quran. Kaherah: Dar al-Hadith; Haji Abdul Malik Abdulkarim Amrullah
(1982). Tafsir al-Azhar. Singapura: Pustaka Nasional Pte. Ltd.; Ibn Katsir, Al-Hafidz ‘imaduddin Abul
Fida’ Ismail bin ‘Umar bin Katsir Al-Qurasyi Ad-Dimasyqi (2008). Shahih Tafsir Ibn Katsir. Indonesia:
Pustaka Imam Asy-Syafi'i.; Kementerian Agama RI (2010). Al-Quran dan Tafsirnya. Jakarta:

Lentera Abadi.

Surah Ayat Kisah
Al-A'raf 64 Kisah Nabi Nuh yang diselamatkan oleh Allah daripada banijir
besar dengan menaiki kapal.
Yasin 41 Kisah kapal Nabi Nuh.
Yunus 73
Kisah Nabi Nuh menaiki kapal yang dibuat mengikut petunjuk
Al-MU minun 27 (wahyu) Allah.
Hud 37 Kisah Nabi Nuh dan perintah Allah untuk membuat kapal
mengikut wahyu.
Hud 38 Kisah Nabi Nuh dan kapal untuk mengangkut orang yang
beriman.
As-Saffat 140 Kisah Nabi Yunus yang menaiki kapal yang sarat.

Asy-Syua'ra’ 119 Kisah kapal Nabi Nuh yang penuh dengan muatan.

Al-Mu minun 28 Kisah Nabi Nuh yang menaiki kapal dan mengucapkan syukur
kerana terselamat dari bencana banijir.

Al-"Ankabut 65 Kisah kaum musyrik.

Gambaran manusia yang belayar di lautan apabila taufan
muncul, maka timbul perasaan cemas dan takut. Maka pada
waktu ini manusia akan ikhlas mengenal Allah, yang musyrik
tidak musyrik lagi.

(d) Tuntutan supaya bersyukur dengan nikmat Allah

Jadual 5: Tuntutan Syukur. Sumber: Al-Qurtubi, Abu Abdullah Muhammad bin Ahmad al-Ansari.
(2007). Al-Jami’ Li Ahkam al-Quran. Kaherah: Dar al-Hadith; Haji Abdul Malik Abdulkarim Amrullah
(1982). Tafsir al-Azhar. Singapura: Pustaka Nasional Pte. Ltd.; Ibn Katsir, Al-Hafidz ‘imaduddin Abul
Fida’ Ismail bin ‘Umar bin Katsir Al-Qurasyi Ad-Dimasyqi (2008). Shahih Tafsir Ibn Katsir. Indonesia:

Pustaka Imam Asy-Syafi'i.; Kementerian Agama RI (2010). Al-Quran dan Tafsirnya. Jakarta:
Lentera Abadi.

Surah Ayat Tuntutan Syukur

Fathir 12 Kapal sebagai penghubung manusia dengan manusia dan Allah
memberikan ilham kepada manusia dalam pembuatan kapal, oleh
itu ilham tersebut seharusnya disyukuri oleh manusia.

Lugman 31 Syukur dengan nikmat-Nya.

Al-Jathiyah 12 Allah sediakan lautan luas untuk manusia belayar dengan kapal
sebagai alat perhubungan dan berterima kasinlah kepada Allah di
atas nikmat ftersebut.

Al-Nahl 14 ...dan bersyukurlah setelah apa yang diusahakan berhasil.
Al-MU minun 28 Kisah Nabi Nuh yang mengucapkan syukur kerana diselamatkan dari
bencana banijir.
Ar-Rum 46 Banyak kurniaan Allah dari laut. Sepatutnya orang beriman bersyukur

dengan kurniaan tersebut.

7.Kesimpulan

Berdasarkan penelitian terhadap asbab al-nuzul mengenai istilah al-Fulk dapat disimpulkan
bahawa suatu istlah dalam al-Quran yang digunakan untuk menjelaskan bahawa kapal adalah
salah satu anugerah Allah SWT kepada manusia sebagai tanda kebesaran dan kekuasaan Allah
SWT. Al-Fulk merupakan kenderaan air yang dikhususkan kepada manusia untuk mencari
kurniaan Allah SWT di muka bumi bagi memajukan aspek ekonomi, berhubung sesama manusia
dan sebagai alat pengangkutan. Ayat-ayat al-Quran juga menceritakan beberapa kisah para
nabi terdahulu bersama umat mereka yang berkaitan dengan kapal (al-Fulk) sebagai
pengajaran dan panduan kepada manusia.

Hasil penelitian terhadap istilah al-Fulk, al-Safinah dan al-Jawar di dalam al-Quran
dengan menggunakan pendekatan tafsir mawdhu'i, kita dapat mengetahui makna sesuatu
istilah dengan lebih fepat. Penulis mendapati terdapat persamaan makna antara ketiga-tiga
istilah fersebut yang merujuk kepada kenderaan di air. Namun demikian, menurut pandangan
penulis, penggunaan ketiga-tiga istilah tersebut digunakan oleh Allah SWT dalam al-Quran untuk
menjelaskan situasi yang berbeza mengikut fungsi kapal itu sendiri.

